
“Through gender lenses:apprasing budgets and policies; watchdogging local action plans for
gender equality implementation “

Име на проектот: Со гласот на жените до родово одговорни локални политики

Вовед
Целта на оваа анализа а е да го постави прашањето на родовата еднаквост во Општина

Делчево во контекст на програмата за социјална заштита за 2021 година процесите во оваа
област, надлежностите и средствата кои се обебедуваат за оваа намена. Тоа значи неколку
работи: да се преиспита начинот, односно постојните политики и практики низ призмата на
родовата еднаквост, а особено статусот и положбата на жените, како и капацитетите, волјата и
посветеноста на надлежните за подобрување на родовата еднаквост во областа на социјалната
заштита вно и и да се дадат на увид тековните стратешки приоди кон прашањето на родовата
еднаквост.

Локалната самоуправа, како интегрален дел од структурата на власта, според својата
уставна поставеност е најблиска до граѓаните, во смисла на одлучувањето за нивните
непосредни услови за живеење. Нејзина основна задача е да обезбеди општествени процеси
во кои можностите на граѓаните да дојдат до благосостојба и духовен развој нема да бидат
условени од расата, класата, полот или од националноста. Таквите општествени процеси треба
да обезбедат услови за реализација на нивните права и слободи, да го заштитат нивниот
дигнитет како човечки суштества и да овозможат економска и социјална сигурност и еднакви
можности.

Имајќи го предвид фактот дека Република Македонија преку Уставот, законите и
ратификациите на меѓународните конвенции кои се однесуваат на правата на жените го
промовира принципот на родова еднаквост. Родовата еднаквост како еднаквост подразбира
еднакви права, можности, услови и еднаков третман во сите сфери на јавниот и на приватниот
живот. Општествените, односно социјалните, економските, културните и политичките услови и
релации претставуваат медиум во кој се одредува положбата и статусот на родовите односи.
Според тоа, квалитетот на општествените услови го определува квалитетот на родовите
односи, односно положбата на жените и на мажите во општествените релации.

Според горенаведените задачи, прашањето на родовата еднаквост во Општина Делчево
треба да се постави на еден сосема поинаков начин, така што ќе ги рефлектира приниципите
за ефективно примена на родовиот концепт при креирањето спорведувањето и мониторинг и
евалуацијата на годишните програми.

Оваа анализа е направена во рамките на проектот „Со гласот на жените до родово
одговорни локални политики“ чија што општа цел е насочена кон креирање на родови
политики преку мониторирање и застапување и партиципативно учество на жените,
вклучително и на жените од руралните средини.

Проектните активности се спроведуваат во рамките на програмата Низ женски леќи:
покревање на политики и буџетски инициjативи, следење на спроведувањето на локалните
акциски планови за родова еднаквост“ која е поддржана од страна Европската Унија.

Методологија
За спровдување на анализата беше користена квалитативен и квантитативен методолошки
пристап со цел подобро согледување на актуелната состојба како и подобра проценка на
реализацијата на плановите и програмите на општина Делчево. Главната алатка при
спроведувањето на анализата беше преглед на постоечките програми и политики на
општината како и преглед и анализа на буџетот на оптината во пголед на издвоените и
планираните средтва за реалзирање на програмата за социјална заштита. Преглдеот на
програмата и буџетот на ошптината беше направен во просториите на општина Делчево во
периодот на месец јули 2022 година.

Кабинетска анализа–со цел да се дојде до неколку типови на информации:

 Преглед на националната регулатива која се однесува социјалната заштита ( Закон за
социјална заштита, Закон за локална самоуправа, Закон за заштита на децата, Закон за
семејство, Закон за превенција, спречување и заштита од семејно насилство, Закон за
финансирање на единиците на локалната самоуправа, Закон за основно образование,
Национална програма за социјална заштита , Национална стратегија за
деинституционализација

 Преглед на општински документи - Локален Акционен план за социјална заштита 2019-
2021 ( Сл.гласник на Општина Делчево бр. 14/2018 од 13.11.2018 г), Социјален план на
општина Делчево за 2020, Стратегија за родова еднаквост за регионот Делчево, Берово
и Пехчево за периодот 2020-2022, Акциски план на општина Делчево за
имплементациа на регионална стратегија за родова еднаквост за општините Делчево,
Берово и Пехчево за периодот 2020-2022 г.

 Анализа на предвидените и потрошените буџетски средства ( извор - раководител на
секор за финансиски прашања во општина Делчево ).

Во тој контекст, оваа Аанализа претставува доволно општа рамка што ќе им овозможи на
релевантните актери, на одговорните општински власти, политичките субјекти, невладините
организации и на граѓаните на општината да направат исчекор од постојната практика со цел:
да ги преиспитаат

 претпоставките и позициите од кои тргнуваат во промовирањето на родовата
еднаквост при креирањето на социјалната политика на локално ниво;

 да ги преиспитаат односите со централните власти во рамките на активностите што ги
преземаат во сферата на еднаквоста, и

Анализата е конципирана околу неколку прашања коишто допираат тематски целини од
сферата на родовата еднаквост, како на пример:

 Како да се вклучи родовата еднкавост во постојната политика во поглед на социјалната
заштита ?

 Како да се идентификуваат индикатори за прибирање, анализа и за обработка на
податоците Кои се релевантни за родовата анализа на социјалната политики?

 Како да се идентификуваат потребите и приоритетите во насока на родово социјлана
политка на општината

1. Социјална карта на општина Делчево

Општина Делчево е една од единаесетте општини во Источниот плански регион. Општина
Делчево се наоѓа во крајниот североисточен дел на Република Северна Македонија, во
подножјето на планината Голак (Чавка -1524м), непосредно до бугарската граница на
оддалеченост од само 10км. На исток е заградена со планината Влаина, на север со
Осоговските и на југ со Малешевските планини. Сместена е во котлината Пијанец и распослана
по горниот тек на реката Брегалница. Општината со нејзината поширока околина се протега на
следните координати: 41º 58’ северна географска ширина и 22º 46’ источна географска
должина, на надморска височина од 630 метри. Климата е умерено - континентална.

Општина Делчево на југ се граничи со општините Пехчево и Берово, на запад со општината
Виница, на северозапад со општината Македонска Каменица, а на исток и североисток со
Република Бугарија. Општината претставува важна алка на источномакедонската магистрала,
која ги поврзува сите поголеми населби во овој дел на земјата, а понатаму и со делови од
територијата на соседна Бугарија.

Општина Делчево лежи на еден многу важен крстопат преку кој во напореднички правец
води најкусата врска меѓу долината на реката Вардар од една, и долината на реката Струма од
друга страна.

Административно гледано, градот Делчево е седиште на општината Делчево која има уште
21 населенo местo, или вкупно 26 урбани и месни заедници. Според Пописот во 2021 година
во општина Делчево живеат 13.585 жители, од кои 6.806 мажи и 6779 се жени1

Вработени во оптинската администрација

Вкупениот број на вработени во општинската администрација заклучно со 01.12.2021
година изнесува 64 лица од кои 47 во општинската администрација и 17 во ТППЕ Делчево.
Според половата структура 39 се мажи (17 со ВСП, 1 со ВСШ и 21 со ССП) и 25 жени ( 20 со ВСП
и 5 со ССП).

Во рамките на општинската администрација нема посебно одделение за социјална заштита,
планирањето и унапредувањето на социјалната заштита во општината е составен дел од
работата на Одделението за правни и општи работи и јавни дејности. Општина Делчево има
вработено 1 социјален работник. Во Општина Делчево се ангажирани и 10 лица преку Агенција
за привремени вработувања.

1 Државен завод за статистика
https://makstat.stat.gov.mk/PXWeb/pxweb/mk/MakStat/MakStat__Popisi__Popis2021__NaselenieVkupno__
Naselenie__VozrastiPol/T1020P21.px/table/tableViewLayout2/?rxid=14090d93-27ca-4565-bb83-
f9a80874c71e

Образование

Во поглед на образованието најголем дел од невработените граѓани на општина Делчево се
без образование или само со основно образование, после следуваат 380 лица со завршено
средно, 88 со високо образование, а работа чекаат и 6 магистри.

Образовна структура2

Мажи Жени Вкупно Мажи Жени Вкупно
Без
образование

51 136 187 Високо 913 951 1.864

Незавршено
основно
образование

205 440 645 Магистри 53 53 106

Основно
образование

1,545 1,792 3,337 Докторат 2 3 5

Средно
образование

3.021 2.412 5.433 Непознато 158 148 306

Според времето на чекање за вработување најбројни се лицата кои работа чекаат по околу
5 месеци, а после нив и оние кои чекаат до 2 години, дури 134 лица работа чекаат скоро седум
години. Општна Делчево во насока на намалување на неработеноста има изработено
програма за еднакви можности на мажите и жените и работа на КЕМ (2020) 2 и ЛАП во
областите вработување, домување, образование и здравство (2017-2020)3.

Во Општина Делчево4, во Предучилишното образование се вклучени вкупно 386 деца,
организирани во 13 наставни групи кои се водени од 12 воспитувачи.

Во Основното образование бројот на ученици изнесува вкупно 1077 во двете општински
основни училишта и подрачните училишта, додека бројот на ученици опфатени со средно
образование во единствената гимназија изнесува 374 ученици поделени во 24 паралелки, таму
наставата се реализира во четири образовни подрачја и тоа Општествено - хуманистичко
подрачје, Природно- математичко подрачје, Текстилно-кожарска струка и Прехранбена струка.
Во Делчево исто така во склоп на основното училиште „Климент Охридски“ функционира и
паралелка за основно образование за лица со попреченост, каде се вклучени ученици од
целиот регион. Во последната учебна година во оваа паралелка имало вкупно 18 ученици, во
една паралелка, водени од еден наставник

2

https://makstat.stat.gov.mk/PXWeb/pxweb/mk/MakStat/MakStat__Popisi__Popis2021__NaselenieVkupno__
Naselenie__ObrazovniKarakteristiki/T1028P21.px/table/tableViewLayout2/?rxid=14090d93-27ca-4565-bb83-
f9a80874c71e
3 https://www.delcevo.gov.mk/wp-content/uploads/2020/01/programa_za_ednakvi_mozhnosti_2020.pdf
4 https://www.delcevo.gov.mk/wp-content/uploads/2021/07/Strategija-za-Lokalen-Ekonomski-Razvoj-
Delchevo-2021-2025.pdf

Социјална заштита
Социјалната заштита во општина Делчево се нуди преку следнава мрежа установи и
институции:

 ЈУ Меѓуопштински центар за социјални работи - Делчево, во чиј состав работат 3 одделенија
и тоа:
 Општи и заеднички работи,
 Стручна работа и
 Дневен Центар за лица со посебни потреби

ПЕ на Министерството за труд и социјална политика во чиј состав работат:
 Трудова инспекција,
 Одделение за остварување на право по основ на боречка заштита

 Подрачна единица на Фондот за пензиско и инвалидско осигурување на РМ
 Агенција за вработување на РМ - Центар за вработување Делчево

Од палетата социјални услуги во заедницата, достапна е услугата за дневен престој што се
нуди во Дневен центар за лица со посебни потреби, каде што има 11 корисници и 3 вработени,
од кои 1 дефектолог, еден готвач и една медицинска сестра. Административни работници
нема, бидејќи Дневниот центар е дел од Центарот за Социјална работа - Делчево, па
административните услуги ги добиваат од ЦСР.

Според податоците на Државен завод за статистика,5 во општина Делчево има 198
корисници, родители на детски додатоци, 189 деца добиваат различни додатоци со кои
се опфатени 119 семејства .

5 https://www.stat.gov.mk/PrikaziPublikacija.aspx?id=22&rbr=842

Ако направиме споредба со податоците кои гимаме за 2015 година, ќе согледаме дека тогаш
имало има вкупно 801 полнолетни корисници на социјална парична помош за во 2020 тој број
е заголемен за 20 нови корисници. Општина Делчево во поглед на социјалната заштита за 2020
година има подготвено програма за социјална заштита, како и ЛАП за социјална заштита (2019-
2021)8 .

2. Анализа на програмите за остварување на правото на социјална заштита за
2022 на општина Делчево низ родова перспектива

Согласно со Законот за социјална заштита („Сл.весник на РМ„ 104/2019 и 146/2019)
доделени се одредени надлежност на општините, меѓу кои и надлежноста дадена во член 11,
став 1 алинеја 4 каде стои: „општините формираат Совет за социјална заштита за подрачјето на
општината„. Советот за социјална заштита на Општина Делчево, формиран со Одлука на
Советот на Општина Делчево бр.09-1986/1 од 21.10.2019 година, донесе Социјален план на
Општина Делчево за 2020 година (во понатамошниот текст Социјален план). Социјалниот план
содржи мапирање на социјалните проблеми и ранливите групи во општината, анализа на
капацитетите и расположливите социјални услуги, како и специфичните потреби за развој на
социјалните услуги во општината. Паричната помош и обезбедување на посебни мерки и
услуги за социјална заштита за одредени категории на лица, општината ја доделува врз основа
на Правилник за утврдување на критериумите, условите и постапката за доделување на
еднократна парична помош бр.09-1273/1 од 30.07.2020 година. По препорака на Комисијата
за јавни дејности треба да се изврши ревизија на правилникот каде се уредени критериумите,

условите и постапката за доделување парична помош и да се усогласат со национлните
стратегии и правилници.

Според Националната стратегија за родова еднаквост 2021 - 2026 година, уште во 2018
година, 14 ресорни министерства и 3 државни институции добиле обука за развој на
капацитети и продолжиле со менторство за РОБ под раководство на СЕМ, а на локално ниво,
21 единица на локалната самоуправа биле поддржани преку UN Women и МТСП за
спроведување на пилот-програми за РОБ и воведување на родовата перспектива во локалните
програми и буџети преку родова анализа, дефинирање на родово специфични цели и мерки,
како и мониторирање на нивниот прогрес и влијание врз животот на жените и мажите. МТСП и
UN Women потпишале Договор за соработка преку кој се овозможува поддршка за
воспоставување на Ресурсен центар и центар за обуки за родово одговорно креирање на
политики и буџетирање.

Во раговор со општинската администрација, поточно со раководителот на одделение за
буџетска контрола, сметководство и администрирање со имотот на општината, добивме
одговор дека тие се уште чекаат насоки како да го изработат буџетот да биде родово
одговорен. Од тие причини, табеларниот приказ на Програмата за социјална заштита за 2022 е
таков каков што е.

Табеларен приказ на Програмата за социјална заштита за 2022 година по ставки:
Ред.
бр.

Активности Период на реализација во
2022

Предвидени
средства во
денари

Ставка од
буџетот

1. Парична помош и обезбедување на
посебни мерки и услуги за социјална
превенција и заштита за одредени
категории на лица

Континуирано во текот на
целата година

750.000 471160

2. Помош на невработени лица кои
тешко се снаогаат на пазарот на
труд, општокорисна работа и јавни
работи за невработени лица

Од јануари до ноември
2022

2.520.000 425990

3. Помош и грижа за лица со посебни
потреби

Континуирано во текот на
целата година

2.575.954 471410

4. Детска заштита/ Помош и грижа за
деца од предучилишно образование
и воспитание

Континуирано во текот на
целата година

675.000 471230

5. Детска заштита/ ученички,
студентски стипендии и награди

Од јануари до септември
2022

1.540.000 471230
464990
464110
464120

6. Трансвери, спонзорства за НВО-и и
спортски клубови

Континуирано во текот на
целата година

1.000.000 463110
463120

7. Оперативен план за справување со
корона вирус - COVID-19 ( средства
за дезинфекција, заштитна опрема,
хуманитарни пакети)

Континуирано во текот на
целата година

296.000 423710

Вкупно 9.356.954
Од буџет на општина Делчево Вкупно 5.115.000

Активност Предвидени
средства

Потрошени
средства

Корисници

Еднократна парична помош за физички
лица по основ материјална
загрозеност , болничко лекување,
елементарни непогоди и смртен
случај)

650.000
+персонален
данок

486.167 ден. 117 од кои 52 жени и 65
мажи

Хуманитарни пакети во храна и
средства за хигиена

100.000 ден. 0 ден. 0

Ревидирање на Правилниците и
др.општи акти за доделување на
парична помош

/ / Ревидирањето на
Правилниците не е
извршено

ВКУПНО: 750.000
+персонален
данок

486.167н.

Помош на невработени лица кои тешко се снаогаат на пазарот на труд, општокорисна работа и
јавни работи за невработени лица
Активност Предвидени средства Потрошени средства Ангажирани лица

жени/мажи
Ангажирање на
невработени лица во
Општинско корисна
работа во 2022

9.000 ден.х 20 лица х 9
месеци
1.620.000 денари

850.033 ден. (за
ангажман од 5 месеци
Јан-Мај 2022)

Вкупно 25 лица од кои
18 жени и 7 мажи

Ангажирање на
невработени лица за
изведување на
Програмата за јавни
работи

10.000 ден.х10 лица х 9
месеци
900.000 денари

1.156.050 ден. (за
ангажман од 6 месеци
Јан-Јуни 2022)

Вкупно 10 лица од кои 3
жени и 7 мажи

ВКУПНО: 2.520.000 ден. 2.06.83 н.

Помош и грижа за лица со посебни потреби
Предвидени средства од оваа ставка 2.575.954 денари. Оваа ставка намерно беше изоставена
од општинската администрација, со образложение дека МТСП има доделено сретства на
Хуманитарно здружение за помош и поддршка на лица со посебни потреби Бравура
Кооператива Делчево. Тоа се всушност средства од МТСП испратени до општина Делчево, а
општина Делчево ги префрла на ЗГ Бравра кооператива, како средства со кои би помогнале да
се диспрезираат дел од социјалните услугу, што до сега ги правеа општините. Со нашето
десктоп истражување, не успеавме да дојдеме до податоци за реализацијата на проектот, до
која фаза е и дали воопшто е рализиран.

Детска заштита/ Помош и грижа за деца од предучилишно образование и воспитание
Исплата по основ Количина/бројка Единечен

износ
Вкупно
предвидени
средства

Потрошени средства

Парична помош за
секое новороденче

100 предвидени
31 искористиле
(19 ж.деца и 12 м.деца)

3.000
ден.

300.000 ден. +
персонален
данок

90.118 ден.

Инклузија на деца
роми во
предучилишното
образование

15 деца х 10 месеци
предвидени
15 деца х 6 месеци
искористени

1.500
ден.

225.000 ден. 135.000 ден.

Ослободување од
партиципација за
престој во ОЈУДГ за
деца на самохрани
родители

10 х 10 месеци
предвидени
Правото го искористиле
3 деца во период Јан.-
Јуни 2022)

1.500
ден.

150.000 ден. 27.000 ден.

ВКУПНО: 675.000 ден. 252.118 ден.

Детска заштита/ ученички, студентски стипендии и награди
Исплата по основ количина Единече

н износ
Вкупно предвидени
средства

Потрошени
средства

Ученички стипендии за учебна
2022

10 предвидени
11 искористиле
(7ж.и4м.)
8 предвидени
8 искористиле
(7 ж.и 1м.)

1.000х9
месеци

1.500х9
месеци

90.000 ден. +
персонален данок

108.000 ден.+
персонален данок

100.000 ден.

120.000 ден.

Студентски стипендии за
домашните универзитети за
студиската 2022

6 предвидени
0 искористиле

4 предвидени
1 искористил и тоа
женско

2.000х9
месеци

3.500х9
месеци

108.000 ден.+
персонален данок

126.000 ден.+
персонален данок

0 ден.

34.650 ден.

Стипендии за првенците на
генерацијата 2021/2022
(основни училишта)

2 предвидени
2 искористени и тоа 2
ж.

2.000х9
месеци

36.000
ден.+персонален
данок

40.000 ден.

Стипендии за првенците на
генерацијата 2021/2022
(средно училиште)

1 предвидено
1 искористил и тоа
1ж.

3.000х 9
месеци

27.000
ден.+персонален
данок

30.000 ден.

Наградно патување за
најдобрите ученици од СОУ
„М.М.Брицо„ за 2022 или
парична награда

10 предвидени
10 искористиле
(7 ж. и 3 м.)

20.000 До 200.000 ден. 354.000 ден.

Парична награда за најдобриот
ромски ученик
(средно и основно училиште)
за 2022

3 предвидени
3 искористиле
(2ж.и1м.)

1 х
10.000
2 х
5.000

20.000
ден.+персонален
данок

22.222 ден.

Награда за ученици кои
постигнале значајни резултати
на државни и меѓународни
натпревари

60.000 ден. +
персонален данок

0 ден.

Награда за ученици за
постигнати врвни спортски
резултати

60.000 ден. 0 ден.

Парична награда за секое
прваче

120 предвидени
106 запишани
првачиња кои
правото ќе го
искористат во
Септември 2022 г.

3.000
ден.

360.000 ден. +
персонален данок

0 ден.

Училишен прибор за ученици
од социјално загрозени
семејства

120 предвидени
Учениците правото ќе
го искористат во
Септември 2022 г.

1.000
ден.

120.000 ден. 0 ден.

Новогодишни пакетчиња деца
и ученици

1500 150 ден. 225.000 ден. 0 ден.

ВКУПНО 1.540.000 ден. 666.222 ден

Трансвери, спонзорства за НВО-и и спортски клубови
Општина Делчево има воспоставена пракса за распишување на повик за граѓански
организации за доделување на средства врз основа на годишна програма на организациите,
како и прокетни апликации за конкретни акции кои што се во склад со годишната програма на
општина Делчево. Се формира комисија за разгледување на апликациите, и ранг листата се
овјавува на веб страната на општината.
Оваа година, поради ковид кризата, која што на почетокот на годината имаше голем замав,
општина Делчево реши да не објавува повик за невладини организации.
Од предвидените 1.000.000 денари, потрошени се 9.000 денари за 2 невладини организации
кои што поднеле барање до Советот на општината, а пак на 3 спортски клубови и здруженија
општината има доделено 100.000 денари.

Оперативен план за справување со корона вирус - COVID-19 ( средства за дезинфекција,
заштитна опрема, хуманитарни пакети), предвидени средства 296.000. Средствата од оваа
ставка не се трошени воопшто.

3. Заклучоци

Воспоставување еднакви можности, третман и статус на жените и на мажите во
општеството е активност што треба да се спроведува континуирано на сите нивоа на власт и
од сите клучни фактори во општеството, со цел намалување на минимум на родовиот јаз што
постои во клучните сфери на дејствување и живеење. Општините, како посебни
организациски субјекти, се едни од клучните субјекти одговорни за унапредување на
родовата еднаквост на локално ниво. Во согласност со Законот за еднакви можности на
жените и мажите, тие се должни да формираат комисија за еднакви можности што учествува
во создавање и во спроведување на сите локални планови, програми и стратегии со цел
принципот на еднакви можности да се вгради во сите локални стратегиски документи.

Програмите на Општина Делчево за 2021 година се речиси идентични на планираните за
претходната 2020 година, што укажува на тоа дека при нивно креирање не се земени предвид
променетите потреби на населението. Сепак, во програмата за социјална заштита не се
предвидени средства за финансиска поддршка на локалните жители.

Пристапот до основните инфраструктурни услови и социјални услуги во целиот регион е
ограничен за голем број граѓани, особено за жените и девојките од руралните населени места,
како и за граѓаните со попреченост. Голем дел од жените имаат ограничен пристап до јавен
превоз, установи за грижа за деца, стари лица, лица со посебни потреби;

Општините немаат доволно капацитети за да овозможат услови и пристап за сите граѓани
до основната инфраструктура и социјални услуги. Во политиките на општините отсуствува
препознавање на родовата перспектива при креирањето на политиките и приоритетите
поврзани со инфраструктурата и социјалните услуги;

Ограничениот пристап до социјалните услуги дополнително се одразуваат на жените и ги
ставаат во понеповолна позиција од мажите бидејќи, како што потврдуваат податоците, тие
најчесто ги преземаат обврските да се грижат за домот, децата, старите лица и лицата со
посебни потреби во семејствата. Ограничениот пристап до социјалните услуги директно се
одразува и на социјалните и на економските аспекти на животот на жените. Жените кои
немаат пристап до социјални услуги се соочуваат со дополнителни проблеми при барање на
работа, едукација или доедукација, вклучување во јавниот живот и воопшто во социјалниот
живот во заедницата;

Податоците за оценување на состојбата со родовата еднаквост и слабите напори за
справување со родовите стереотипи кажуваат дека постои непрепознавање на родовата
нееднаквост како значајно општествено прашање

4. Препораки

 При планирањето на новата програма Општината треба да го засили вклучувањето на
локалните жени и мажи во процесот на создавање на локалните документи за да
добие јасна слика за променетите потреби и приоритети со цел создавање
родовоспецифични активности што ќе одговорат на потребите на жените и на мажите
во општината земаќи го предвид руралниот контекст и карактеристиките на
населението.

 Зајакнување на капцитетите на општинската администрација за вклучување на
родовата перспектива во процесите на креирање на политиките и планирање на
буџетот во општината;

 Општината треба да преземе мерки во поглед на обезбедување на поголема
трнаспарентност на буџетите и подобрување на реформите во управувањето на јавните
финансии

 Воспостуваување на систем за ефикасно следење на буџетите и точно воспоставена
расчленета статистика за потрошените средства по основ на корисници, пол, род
етничка припадност, верска припадност, како и состојба на попреченост.

 Вградување на родовата компонента и концептот за човекови права во постоечките
критериуми и услови во правилниците за доделување на парична помош и други
бенефиции, вклучуваќи ја и еднократната помош.

 Ревидирање на изборот на претседатели на урбани и месни заедници каде ќе се
обезбеди родовата застапеност

 Креирање на програми за едукација и подигање на свеста за препознавање на
родовата нееднаквост во општествениот живот и ефектите од нееднаквоста врз
севкупниот економски и социјален развој во регионот;

 Покренување на мерки и активности за обезбедување пристапност и достапност на
постоечката инфраструктура, како и обезбедување на пристапни информации за
граѓаните.

 Воспоставување на механизам / евиденција/ анкета за согледување на ризиците кои
придонесуваат да во општината има зголемување на одредени состојби кај граѓаните
како и согледување на родовото влијание врз истите.

 Воспоставување на мерки и покренување на активности за поддршка на проекти за
обезбедување на основни услуги за населението од руралните средини и
маргинализирани групи;

 Воспоставување на мерки за вмрежување и соработка на граѓанскиот сектор и
локалните институции на програми за промоција на родовата еднаквост, како на пр. за
татковството и еднаквата распределба на домашните обврски.

 Зајакнување на соработката на оптината со ГО кои работата на родовите прашања.
 Креирање на мерки за да се обезбедат услови ( човечки ресурси, софтверски решенија)

за ефикасно вградување на РОБ во инситуционалната општинска култура., како и да се
унапреди системот на следење и мониторинг, како и целосно да се унапредуваат
мерките и политиките за РОБ

29.07.2022 г. Мониторингот го извршил,

Делчево Бети Толевска

НВО КХАМ елчево


